
Shri Subrahmanya Kavacha Vidhih

ஶ்ரீஸுப்³ரஹ்மண்யகவசவிதி: ⁴

ஸுப்³ரஹ்மண்யஸ்ய கவசம் வக்ஷ்யேऽஹம் ஶ‍்ரு’ணு கௌஶிக ।
ஸர்வபாபப்ரஶமநம் ஸர்வோபத்³ரவநாஶநம் ॥ 1॥
ப்³ரஹ்மாநுஷ்டுப்ச²ந்த:³ஸுப்³ரஹ்மண்யஸ்ய தே³வதா ।
ஷாந்ததீ³ர்கே⁴ண கல்பேந ஷட³ங்க³ந்யாஸகல்பநா ॥ 2॥
த்⁴யாநம்-
ஸிந்தூ³ராருணமிந்து³காந்தி வத³நம் கேயூரஹாராதி³பி:⁴

தி³வ்யைராப⁴ரணைர்விபூ⁴ஷிததநு:ஸ்வர்க³ஸ்ய ஸௌக்²யப்ரத³ம் ।
அம்போ⁴ஜாப⁴யஶக்திகுக்குடத⁴ரம் ரக்தாங்க³ராகோ³ஜ்வலம்

ஸுப்³ரஹ்மண்யமுபாஸ்மஹே ப்ரணமதாம் பீ⁴திப்ரணாஶோத்³யதம் ॥ 3॥
ஸுப்³ரஹ்மண்யோऽக்³ரத: பாது ஸேநாநீ: பாது ப்ரு’ஷ்ட²த: ।
கு³ஹோ மாம் த³க்ஷிணே பாது பூ⁴பதி: பாது வாமத: ॥ 4॥
ஶிர: பாது மஹாஸேந:ஸ்கந்தோ³ ரக்ஷேல்லலாடகம் ।
நேத்ரயோர்த்³வாத³ஶாக்ஷஶ்ச ஶ்ரோத்ரம் ரக்ஷது விஶ்வபூ: ⁴ ॥ 5॥
முக²ம் மே ஷண்முக:² பாது நாஸிகாம் மகராத்மஜ: ।
ஓஷ்ட²ம் வல்லீபதி: பாது ஜிஹ்வாம் பாது ஷட³க்ஷர: ॥ 6॥
தே³வஸேநாபதிர்த³ந்தாந் சிபு³கம் ப³ஹுலாஸுத: ।
கண்ட²ம் தாரகஜித்பாது பா³ஹும் த்³வாத³ஶபா³ஹுமாந் ॥ 7॥
ஹஸ்தௌ ஶக்தித⁴ர: பாது வக்ஷ: பாது ஶரோத்³ப⁴வ: ।
ஹ்ரு’த³யம் ப்³ரஹ்மபூ: ⁴ பாது குக்ஷிம் பாத்வம்பி³காஸுத: ॥ 8॥
நாபி⁴ம் ஶம்பு⁴ஸுத: பாது கடிம் பாது ஹராத்மஜ: ।
ஊரும் பாது க³ஜாரூடோ⁴ ஜாநூ த்³வே ஜாஹ்நவீஸுத: ॥ 9॥
ஜங்கே⁴ விஶாகோ² மே பாது பாத³யோ: ஶிகி²வாஹந: ।
ஸர்வாண்யங்கா³நி பூ⁴தேஶ:ஸப்ததா⁴தூம்ஶ்ச ஷண்முக:² ॥ 10॥

ஶ்ரீஸுப்³ரஹ்மண்யகவசவிதி:⁴

ஸந்த்⁴யாகாலே நிஶீதி²ந்யாம் மத்⁴யாஹ்நே து³ஸ்தரே ஜலே ।
து³ர்க³மே ச மஹாரண்யே ராஜத்³வாரே ஸஹாயகே ॥ 11॥
துமுலே ரணமத்⁴யே ச ஸர்பது³ஷ்டம்ரு’கா³தி³ஷு ।
சோராதி³ஸாத்⁴வஸேऽபே⁴த்³யே ஜ்வராதி³வ்யாதி⁴பீடி³தே ॥ 12॥
து³ஷ்டக்³ரஹாதி³பீ⁴தௌ ச து³ர்நிமித்தாதி³பீ⁴ஷணே ।
அஸ்த்ரஶஸ்த்ரநிகா⁴தேஷு த்ராது மாம் க்ரௌஞ்சரந்த்⁴ரக்ரு’த் ॥ 13॥
ஸுப்³ரஹ்மண்யஸ்யகவசமிஷ்டஸித்³தி⁴ப²லம் ப⁴வேத் ।
தஸ்ய தாபத்ரயம் நாஸ்தி ஸத்யம் ஸத்யம் வதா³ம்யஹம் ॥ 14॥
த⁴ர்மார்தீ²லப⁴தே த⁴ர்மாநர்தா²ர்தீ² சார்த²மாப்நுயாத் ।
காமார்தீ²லப⁴தே காமாந் மோக்ஷார்தீ² மோக்ஷமாப்நுயாத் ॥ 15॥
யத்ர யத்ர ஜபேத் தத்ர தத்ர ஸந்நிஹிதோ கு³ஹ: ।
பூஜாப்ரதிஷ்டா²காலே ச ஜபகாலே படே²தி³த³ம் ॥ 16॥
தேஷாமேவ ப²லாவாப்த்யை மஹாபாதகநாஶநம் ।
ய: படே²ச்ச்²ரு’ணுயாத்³ப⁴க்த்யா நித்யம் தே³வஸ்ய ஸந்ந்நிதௌ⁴ ।
ஸர்வாந் காமாநிஹ ப்ராப்ய ஸோऽந்தே ஸ்கந்த³புரம் வ்ரஜேத் ॥ 17॥
இதி ஶ்ரீகுமாரதந்த்ரே ஸுப்³ரஹ்மண்யகவசவிதி⁴ர்நாம அஷ்டசத்வாரிம்ஶத்படல: ।
48

Proofread by Preeti N Bhandare pnbhandare at gmail.com

Shri Subrahmanya Kavacha Vidhih

pdf was typeset on December 26, 2022

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

